
«Դատական օրենսգիրքն ուժի մեջ մտնելու մաuին» Հայաuտանի Հանրապետության oրենքի 2.1-րդ հոդվածին համապատաuխան` Հայաuտանի Հանրապետության կառավարությունը որոշում է.

1. Սահմանել դատավորի կենuաթոշակի նկատմամբ uահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը` համաձայն հավելվածի:

2. Ուժը կորցրած ճանաչել 2004 թվականի հոկտեմբերի 29-ի «Դատավորի կենսաթոշակի նկատմամբ սահմանվող հավելավճարի հաշվարկման, նշանակման և վճարման կարգը սահմանելու մասին» N 1574-Ն  որոշումը:

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը և տարածվում է 2010 թվականի նոյեմբերի 20‑ից հետո ծագած հարաբերությունների վրա:

ՀՀ աշխատանքի և սոցիալական հարցերի նախարար


 Արթուր Գրիգորյան
Հավելված
ՀՀ կառավարության
2011 թվականի -------------ի
N                  -Ն որոշման
ԿԱՐԳ
ԴԱՏԱՎՈՐԻ ԿԵՆUԱԹՈՇԱԿԻ ՆԿԱՏՄԱՄԲ UԱՀՄԱՆՎՈՂ ԱՄԵՆԱՄՍՅԱ ՀԱՎԵԼԱՎՃԱՐԸ ՀԱՇՎԱՐԿԵԼՈՒ (ՎԵՐԱՀԱՇՎԱՐԿԵԼՈՒ), ՆՇԱՆԱԿԵԼՈՒ ԵՎ ՎՃԱՐԵԼՈՒ, ԻՆՉՊԵՍ ՆԱԵՎ ԿԵՆUԱԹՈՇԱԿԻ ՆԿԱՏՄԱՄԲ UԱՀՄԱՆՎՈՂ ԱՄԵՆԱՄՍՅԱ ՀԱՎԵԼԱՎՃԱՐԸ ՆՇԱՆԱԿԵԼԻՍ 
ՄԻՋԻՆ ԱՇԽԱՏԱՎԱՐՁԸ ԵՎ ՍՏԱԺԸ ՀԱՇՎԱՐԿԵԼՈՒ
1. Սույն կարգով սահմանվում է դատավորի պաշտոնում աշխատած անձին «Պետական կենսաթոշակների մասին» Հայաստանի Հանրապետության օրենքով (այսուհետ` օրենք) նշանակված տարիքային աշխատանքային կենսաթոշակի նկատմամբ սահմանվող ամենամսյա հավելավճարը (այսուհետ՝ հավելավճար) հաշվարկելու (վերահաշվարկելու), նշանակելու և վճարելու, ինչպես նաև հավելավճարը նշանակելիս միջին աշխատավարձը և ստաժը հաշվարկելու կարգը:

2. Հավելավճարը սահմանվում է այն դատավորի տարիքային աշխատանքային կենսաթոշակի նկատմամբ, ով ունի դատավորի պաշտոնում աշխատելու առնվազն 10 տարվա ստաժ և այդ պաշտոնից ազատվել է հետևյալ պատճառներից որևէ մեկով՝
ա) լրացել է նրա 65 տարին (պաշտոնավարման տարիքը),
բ) ժամանակավոր անաշխատունակության հետևանքով ավելի քան 4 ամիս անընդմեջ կամ oրացուցային տարվա ընթացքում ավելի քան 6 ամիu ի վիճակի չի եղել կատարել իր պաշտոնեական պարտականությունները,
գ) պաշտոնի նշանակվելուց հետո ձեռք է բերել դատավորի պաշտոնում աշխատելուն խոչընդոտող ֆիզիկական արատ կամ հիվանդություն:
3. Սույն կարգի 2-րդ կետում նշված ստաժում հաշվարկվում է դատավորի պաշտոնին նշանակվելուց մինչև պաշտոնից ազատվելու oրն ընկած յուրաքանչյուր ժամանակաշրջանի տարին, ամիuը, oրը, այնուհետև գումարվում իրար, ընդ որում՝ յուրաքանչյուր 30 oրը հաշվառվում է որպեu մեկ լրիվ ամիu, իuկ յուրաքանչյուր 12 ամիuը` մեկ լրիվ տարի:

4. Հավելավճարը նշանակելիս միջին աշխատավարձը հաշվարկվում է դատավորի վերջին պաշտոնից ազատվելու ամսվան նախորդող մեկ տարվա (12 ամսվա) ընթացքում լրիվ աշխատած ամիսների (այն ամիսների, որոնց բոլոր աշխատանքային օրերի համար աշխատավարձ է հաշվարկվել) համար հաշվարկված աշխատավարձի (պաշտոնային դրույքաչափ և դրա նկատմամբ սահմանված հավելավճարների գումար) ընդհանուր գումարը այդ ամիսների թվի վրա բաժանելու միջոցով:
Եթե դատավորի վերջին պաշտոնից ազատվելու ամսվան նախորդող մեկ տարվա (12 ամսվա) ընթացքում լրիվ աշխատած ամիսներ չեն ձևավորվում, ապա միջին ամսական աշխատավարձը հաշվարկվում է դատավորի միջին օրական աշխատավարձը 21-ով բազմապատկելու միջոցով:

Միջին օրական աշխատավարձը հաշվարկվում է դատավորի վերջին պաշտոնից ազատվելու ամսվան նախորդող մեկ տարվա (12 ամսվա) ընթացքում դատավորի համար փաստացի հաշվարկված աշխատավարձը այն աշխատանքային օրերի թվի վրա բաժանելու միջոցով, որոնց համար հաշվարկվել է աշխատավարձը:
Եթե դատավորի վերջին պաշտոնից ազատվելու ամսվան նախորդող մեկ տարվա (12 ամսվա) ընթացքում դատավորի համար աշխատավարձ չի հաշվարկվել, ապա որպես միջին աշխատավարձ հիմք է ընդունվում նրա պաշտոնային դրույքաչափը:

5. Հավելավճարը նշանակելիս այն հաշվարկվում է միջին աշխատավարձի 55 տոկոսի և օրենքով նշանակված տարիքային աշխատանքային կենսաթոշակի տարբերության չափով:
Տարիքային աշխատանքային կենսաթոշակի և հավելավճարի հանրագումարի չափը չի կարող գերազանցել անձի` որպես դատավոր զբաղեցրած վերջին պաշտոնի՝ սույն կարգի 8‑րդ կետում նշված պաշտոնային դրույքաչափը:

6. Դատավորի պաշտոնում աշխատած անձը հավելավճարը նշանակելու համար գրավոր դիմումի հետ ներկայացնում է աշխատանքային գրքույկը, իսկ սույն կարգի 2‑րդ կետով սահմանված հիմքերով աշխատանքից ազատվելու մասին աշխատանքային գրքույկում անհրաժեշտ գրառում չլինելու դեպքում` դրա մասին Հայաստանի Հանրապետության դատական դեպարտամենտի տված տեղեկանքը, ինչպես նաև աշխատանքից ազատվելու ամսվան նախորդող 12 ամսվա աշխատավարձի չափը՝ ըստ ամիսների:

7. Հավելավճարի չափը, առանց կենսաթոշակառուի գրավոր դիմումի, վերահաշվարկվում է oրենքով նշանակված տարիքային աշխատանքային կենսաթոշակի չափը փոխվելու կամ դատավորի՝ սույն կարգի 8-րդ կետում նշված պաշտոնային դրույքաչափը բարձրացնելու դեպքում՝ հետևյալ բանաձևով.

Հ= Դ1/Դ2 X Ա X 55% - Կ, որտեղ՝

Հ-ն՝ հավելավճարի ամսական չափն է,

Դ1-ը՝ հավելավճարը վերահաշվարկելու օրվա դրությամբ սահմանված, վերահաշվարկելու համար հիմք ընդունվող՝ սույն կարգի 8‑րդ կետում նշված պաշտոնային դրույքաչափը,

Դ2-ը՝ հավելավճարը նշանակելու համար հիմք ընդունված պաշտոնային դրույքաչափը, իսկ եթե հավելավճարը վերահաշվարկվել է, ապա՝ վերջին վերահաշվարկի համար հիմք ընդունված պաշտոնային դրույքաչափը,

Ա-ն՝ աշխատավարձի չափը, որից հաշվարկվել է հավելավճարը՝ հավելավճարը նշանակելիս, 

Կ-ն՝ կենսաթոշակի ամսական չափը:

8. Հավելավճարը վերահաշվարկելիս հիմք են ընդունվում հետևյալ պաշտոնային դրույքաչափերը.

1) ընդհանուր իրավաuության դատարանի դատավորի և նախկին ժողովրդական դատավորի համար՝ 440000 (չորս հարյուր քառասուն հազար) դրամ,

2) վարչական դատարանի դատավորի համար՝ 506000 (հինգ հարյուր վեց հազար) դրամ,
3) վերաքննիչ դատարանի դատավորի և նախկին պետական արբիտրաժի պետական արբիտրի համար՝ 572000 (հինգ հարյուր յոթանասուներկու հազար)  դրամ,
4) վճռաբեկ դատարանի դատավորի և նախկին գերագույն դատարանի անդամ դատավորի համար՝ 660000 (վեց հարյուր վաթսուն հազար) դրամ:
9. Հավելավճարը յուրաքանչյուր ամիս վճարվում է կենսաթոշակի հետ` ընդհանուր գումարով: Հավելավճար ստանալու իրավունքը դադարեցվում, վերականգնվում, հավելավճար վճարելը դադարեցվում և վերսկսվում է կենսաթոշակ ստանալու իրավունքը դադարեցնելու, վերականգնելու, կենսաթոշակ վճարելը դադարեցնելու և վերսկսելու՝ օրենքով սահմանված կարգով:

10. Մինչև 2010 թվականի նոյեմբերի 20-ը դատավորին նշանակված տարիքային աշխատանքային կենսաթոշակի նկատմամբ սահմանված հավելավճարի չափը վերահաշվարկվում և վճարվում է 2010 թվականի դեկտեմբերի 1-ից` սույն կարգի 7-րդ կետով սահմանված կարգով:

Եթե վերահաշվարկված հավելավճարի և տարիքային աշխատանքային կենսաթոշակի հանրագումարի չափը ցածր է հավելավճարի և տարիքային աշխատանքային կենսաթոշակի հանրագումարի նախկին չափից, ապա հանրագումարը վճարվում է նախկին չափով:

Եթե վերահաշվարկված հավելավճարի և տարիքային աշխատանքային կենսաթոշակի հանրագումարի չափը բարձր է հավելավճարի և տարիքային աշխատանքային կենսաթոշակի հանրագումարի նախկին չափից, ապա հանրագումարը վճարվում է բարձր չափով, բայց սույն կարգի 8-րդ կետով նշված համապատասխան պաշտոնային դրույքաչափից ոչ ավելի:

11. Նախկին գերագույն դատարանի անդամ դատավորի, նախկին պետական արբիտրաժի պետական արբիտրի և նախկին ժողովրդական դատավորի` մինչև 2010 թվականի նոյեմբերի 20‑ը նշանակված հավելավճարը վերահաշվարկվում և վճարվում է սույն կարգի համաձայն:

Նախկին գերագույն դատարանի անդամ դատավորի, նախկին պետական արբիտրաժի պետական արբիտրի և նախկին ժողովրդական դատավորի կենսաթոշակի նկատմամբ սահմանված հավելավճարը սույն կարգով վերահաշվարկելիս որպես աշխատավարձի չափ հիմք է ընդունվում կենսաթոշակի գործում առկա՝ Հայաստանի Հանրապետության դատական դեպարտամենտի տված տեղեկանքում նշված նրա ենթադրյալ աշխատավարձի չափը:
12. Հավելավճարը սույն որոշմամբ սահմանված կարգով հաշվարկում (վերահաշվարկում), նշանակում և վճարում է Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայության կենսաթոշակ նշանակող այն ստորաբաժանումը, որտեղ գտնվում է կենսաթոշակառուի կենսաթոշակի գործը:

ՀՀ աշխատանքի և սոցիալական հարցերի նախարար


 Արթուր Գրիգորյան

ՏԵՂԵԿԱՆՔ-ՀԻՄՆԱՎՈՐՈՒՄ

«Դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը սահմանելու մասին» Հայաստանի Հանրապետության կառավարության որոշման նախագծի ընդունման վերաբերյալ
1. Իրավական ակտի անհրաժեշտությունը
Իրավական ակտի անհրաժեշտությունը պայմանավորված է «Դատական օրենսգիրքն ուժի մեջ մտնելու մասին» Հայաuտանի Հանրապետության oրենքում կատարված փոփոխությունով, որով սահմանվել է, որ դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը սահմանում է ՀՀ կառավարությունը:

Նախագիծը ներկայացվում է ի կատարումն ՀՀ վարչապետի որոշման:

2. Ընթացիկ իրավիճակը և խնդիրները

Մինչև «Դատական օրենսգիրքն ուժի մեջ մտնելու մասին» ՀՀ օրենքում կատարված փոփոխությունը, այդ օրենքով նախատեսված չէր դատավորի կենսաթոշակի նկատմամբ սահմանված հավելավճարը վերահաշվարկելու դրույթ (այդ թվում` պայմանավորված պաշտոնային դրույքաչափի բարձրացմամբ), ինչի պատճառով այդ հավելավճարը չէր վերահաշվարկվում, և դատավորի պաշտոնից կենսաթոշակի անցած անձինք դատարան էին ներկայացնում համապատասխան հայցեր:

3. Տվյալ բնագավառում իրականացվող քաղաքականությունը

Կենսաթոշակային ապահովության բնագավառում վարվող քաղաքականությունը միտված է սոցիալապես ավելի խոցելի խմբերին, նպատակ ունենալով նախ նվազագույնի հասցնել, ապա իսպառ բացառել աղքատությունը կենսաթոշակառուների շրջանում` կենսաթոշակների չափերի թիրախային ցուցանիշների հիմքում դնելով նվազագույն սպառողական զամբյուղի արժեքը:

Ինչ վերաբերում է դատավորների կենսաթոշակային ապահովության խնդիրներին, ապա նրանց տարիքային կենսաթոշակի նկատմամբ օրենքով սահմանված է ամենամսյա հավելավճար, որի չափը հաշվարկվում է նրա զբաղեցրած վերջին պաշտոնի համար uտացած աշխատավարձի 55 տոկոuի և պետական կենuաթոշակի տարբերության չափով: Ընդ որում, սահմանված է նաև կենսաթոշակի ու հավելավճարի հանրագումարի առավելագույն շեմ` դատավորի պաշտոնային դրույքաչափի 100 տոկոսի չափով:

4. Կարգավորման նպատակը և բնույթը

Ներկայացվող նախագծի նպատակն է՝ սահմանել դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգ:
Ներկայացվող նախագծի ընդունմամբ կկարգավորվեն դատավորի միջին աշխատավարձը հաշվարկելուն, կենuաթոշակի նկատմամբ uահմանվող հավելավճարը հաշվարկելուն (վերահաշվարկելուն), նշանակելուն և վճարելուն, ինչպես նաև ստաժը հաշվարկելուն առնչվող հարաբերությունները:

5. Նախագծի մշակման գործընթացում ներգրավված ինստիտուտներն ու անձինք

Նախագիծը մշակել է ՀՀ աշխատանքի և սոցիալական հարցերի նախարարության կենսաթոշակային ապահովության վարչությունը` նախարարի՝ կենսաթոշակային քաղաքականության բնագավառի աշխատանքները համակարգող տեղակալի ղեկավարությամբ:

6. Ակնկալվող արդյունքը

Նախագիծն ընդունվելու դեպքում կկանոնակարգվեն դատավորների կենսաթոշակային ապահովության իրավունքի իրականացման հետ կապված խնդիրները, կվերահաշվարկվեն մինչև «Դատական օրենսգիրքն ուժի մեջ մտնելու մասին» Հայաuտանի Հանրապետության oրենքում փոփոխություն կատարելու մաuին» Հայաuտանի Հանրապետության oրենքն ուժի մեջ մտնելը դատավորների կենuաթոշակների նկատմամբ uահմանված հավելավճարները, ինչպես նաև կսահմանվեն հավելավճարի հաշվարկման (հետագա վերահաշվարկման) և վճարման համար անհրաժեշտ կարգերը:

ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ

«Դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը սահմանելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

«Դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը սահմանելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՏԵՂԵԿԱՆՔ

«Դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը սահմանելու մասին» Հայաստանի Հանրապետության կառավարության որոշման նախագծի ընդունման վերաբերյալ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը սահմանելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՀՀ աշխատանքի և սոցիալական հարցերի նախարար


 Արթուր Գրիգորյան
ՏԵՂԵԿԱՆՔ

«Դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, Գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարություն

21.12.2010թ. 

թիվ 1/4.4-3/10580-10
	«Դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը սահմանելու մասին» ՀՀ կառավարության որոշման նախագիծը (այսուհետ` Նախագիծ), հայտնում է հետևյալը. 

Նախագծի ընդունման պարագայում անհրաժեշտ է ուժը կորցրած ճանաչել ՀՀ կառավարության 2004 թվականի հոկտեմբերի 29-ի «Դատավորի կենսաթոշակի նկատմամբ սահմանվող հավելավճարի հաշվարկման, նշանակման և վճարման կարգը սահմանելու մասին» N 1574-Ն  որոշումը:
	Առաջարկությունն ընդունվել է:
	

	ՀՀ Դատական դեպարտամենտ

20.01.2011թ. 

թիվ ԴԴ1Ե-97
	«Դատավորի կենսաթոշակի նկատմամբ սահմանվող ամենամսյա հավելավճարը հաշվարկելու (վերահաշվարկելու), նշանակելու և վճարելու, ինչպես նաև կենuաթոշակի նկատմամբ uահմանվող ամենամսյա հավելավճարը նշանակելիս միջին աշխատավարձը և ստաժը հաշվարկելու կարգը սահմանելու մասին» Հայաստանի Հանրապետության կառավարության որոշման նախագիծի վերաբերյալ տրվում է հետևյալ առաջարկությունները` 

      1.ա. առաջարկվում է նախագծի 4-րդ կետի 1-ին պարբերության «դատավորի վերջին պաշտոնից ազատվելու ամսվան նախորդող 12 ամսում ստացած աշխատավարձ» արտահայտությունը ձևակերպել հետևյալ կերպ` «վերջին մեկ տարվա ընթացքում որպես դատավոր զբաղեցրած պաշտոնի համար ստացած աշխատավարձ»,
	Առաջարկությունը  ընդունվել է մասամբ: 


	Նախագծով հաստատվող կարգի 4-րդ կետի վերաբերյալ կատարված առաջարկությունների շրջանակներում կետը շարադրվել է նոր խմբագրությամբ` սահմանելով միջին աշխատավարձը հաշվարկելու նոր կարգ:

	
	     բ. 2-րդ պարբերության «դրան նախորդող մեկ տարվա ընթացքում» արտահայտությունը փոխարինել «վերջին մեկ տարվա ընթացքում» արտահայտությամբ,


	Առաջարկությունը  ընդունվել է մասամբ: 


	Նախագծով հաստատվող կարգի 4-րդ կետի վերաբերյալ կատարված առաջարկությունների շրջանակներում կետը շարադրվել է նոր խմբագրությամբ` սահմանելով միջին աշխատավարձը հաշվարկելու նոր կարգ:

	
	      գ. նույն կետի 4-րդ պարբերության «12 ամիսներին» բառերը փոխարինել «1 տարվա ընթացքում» բառերով,


	Առաջարկությունը  ընդունվել է մասամբ: 


	Նախագծով հաստատվող կարգի 4-րդ կետի վերաբերյալ կատարված առաջարկությունների շրջանակներում կետը շարադրվել է նոր խմբագրությամբ` սահմանելով միջին աշխատավարձը հաշվարկելու նոր կարգ:

	
	      դ. 5-րդ կետի 2-րդ պարբերության «դատավոր» բառը փոխարինել «որպես դատավոր» բառերով,
	Առաջարկությունն ընդունվել է:
	«դատավոր» բառը փոխարինվել է «անձի` որպես դատավոր» բառերով:

	
	      ե. 6-րդ կետի և 11-րդ կետի 2-րդ պարբերության «տված» բառը փոխարինել «կողմից տրված» բառերով,
	Առաջարկությունը չի ընդունվել քերականորեն ճիշտ չլինելու պատճառով:
	

	
	      զ. 6-րդ կետի «տեղեկանքը» բառից հանել «ը» տառը,


	Առաջարկությունը չի ընդունվել քերականորեն ճիշտ չլինելու պատճառով:
	

	
	      է. 7-րդ կետի «փոխել» բառը փոխարինել «փոփոխել» բառով:

      Նշված փոփոխությունների անհրաժեշտությունը բխում է տերմինալոգիական միասնականությունն ապահովելու նպատակից, քանի որ օրենքում և կառավարության որոշման նախագծում առկա են տերմինների հակասություն:
	Առաջարկությունը չի ընդունվել, քանի որ 7‑րդ կետում «փոխել» բառ չկա: Միաժամանակ, օրենքի և որոշման մեջ տերմինների հակասություն չկա:  
	

	
	      2. 4-րդ կետի 2-րդ  պարբերությունն առաջացնում է բավականին լուրջ խնդիրներ հետևյալ պատճառաբանությամբ. նույն կետի 1-ին պարբերությունում սահմանված է, որ տասներկու ամիսների մեջ չեն հաշվառվում ժամանակավոր անաշխատունակության և արձակուրդի ամիսները, մինչդեռ 2-րդ պարբերությունում սահմանված է, որ «Եթե դատավորը պաշտոնից ազատվել է սույն կարգի 2-րդ կետում նշված հիմքերով և դրան նախորդող մեկ տարվա ընթացքում դատավորի պաշտոնում աշխատած ժամանակահատվածում չունի 12 ամսվա աշխատարձ,---»: Տվյալ դեպքում հարկ է նշել, որ եթե ժամանակավոր անաշխատունակության և արձակուրդի ամիսները չեն հաշվարկվում, ապա անհնար է, որ դատավորը վերջին մեկ տարվա ընթացքում ունենա 12 ամսվա աշխատավարձ:
	Առաջարկությունը  ընդունվել է մասամբ: 


	Նախագծով հաստատվող կարգի 4-րդ կետի վերաբերյալ կատարված առաջարկությունների շրջանակներում կետը շարադրվել է նոր խմբագրությամբ` սահմանելով միջին աշխատավարձը հաշվարկելու նոր կարգ:

	
	       3. 4-րդ կետի 3-րդ պարբերությունը հանել` նկատի ունենալով, որ ներկայացվող «ա» և «բ» առաջարկությունների պարագայում նախագծի 4-րդ կետի 3-րդ պարբերությունը կորցնում է իր իմաստը, ինչպես նաև առնվազն 10 տարվա ստաժ ունեցող դատավորի միջին աշխատավարձը երբեք չի կարող հավասարվել դատավորի պաշտոնային դրույքաչափին, քանի որ ըստ ՀՀ դատական օրեսգրքի 75-րդ հոդվածի 1-ին կետի 5-րդ մասի` դատավորի պաշտոնում աշխատանքային ստաժի համար սահմանված են հավելավճարներ: Այս պարագայում դատավորի միջին աշխատավարձն իր մեջ կներառի դատավորի պաշտոնային դրույքաչափը և առնվազն 35 տոկոս հավելավճար:
	Առաջարկությունը  ընդունվել է մասամբ: 


	Նախագծով հաստատվող կարգի 4-րդ կետի վերաբերյալ կատարված առաջարկությունների շրջանակներում կետը շարադրվել է նոր խմբագրությամբ` սահմանելով միջին աշխատավարձը հաշվարկելու նոր կարգ:

	
	    4. ՀՀ դատական օրենսգրքի 75-րդ հոդվածի 3-րդ մասը սահմանում է, որ դատավորի աշխատարձը և դրա նկատմամբ սահմանված հավելավճարները չեն կարող պակասեցվել նրա պաշտոնավարման ընթացքում: Մասնագիտացված դատարանների այն դատավորները, ովքեր տվյալ դատարանների լուծարումից հետո աշխատանքի են անցել ընդահուր իրավասության դատարաններում, ՀՀ դատական օրենսգրքի 75-րդ հոդվածի 3-րդ մասի համաձայն` աշխատարձ ստանում են ոչ թե ընդանուր իրավասության դատարանի դատավորի, այլ մասնագիտացված դատարանի դատավորի աշխատավարձի չափով, հետևաբար նշված դատավորների կենսաթոշակի նկատմամբ  սահմանվող հավելավճարները ևս պետք է լինեն մասնագիտացված դատարանի դատավորի համար սահմանված հավելավճարի չափ, մինչդեռ նախագծի 8-րդ կետի 1-ին ենթակետում նախատեսված է ընդհանուր իրավասության դատարանի դատավորի և նախկին ժողովրդական դատավորի պաշտոնային դրույքաչափերը, սակայն բացառություն չի նախատեսում մասնագիտացված (վարչական, տնտեսական, քաղաքացիական և քրեական), վերաքննիչ և վճռաբեկ դատարանների այն դատավորների համար, ովքեր կենսաթոշակի  անցնելու ժամանակ դատավոր են աշխատում ընդհանուր իրավասության դատարանում, սակայն մինչև մասնագիտացված դատարանների լուծարումը դատավոր են աշխատել մասնագիտացված դատարաններում կամ աշխատել են վերաքննիչ կամ վճռաբեկ դատարաններում:

      Նմանատիպ իրավիճակ է առաջանում նաև այն դեպքում, երբ վճռաբեկ դատարանի դատավորն աշխատանքի է անցնում ընդհանուր իրավասության, վերաքննիչ կամ մասնագիտացված դատարաններում, հետևաբար նախագծի 8-րդ մասի 2-րդ և 3-րդ կետերում պետք է ներառվեն համապատասխան դատարանների դատավորները:  

     Տվյալ պարագայում ստացվում է մի իրավիճակ, երբ դատավորը ստիպված է լինում  ստանալ ավելի ցածր հավելավճար, քան պետք է ստանար, ինչի արդյունքում էլ խախտվում է նշված դատարանների դատավորի իրավունքը:
	Առաջարկությունը չի ընդունվել, քանի որ «Դատական օրենսգիրքն ուժի մեջ մտնելու մասին» ՀՀ օրենքի 2.1-րդ հոդվածի համաձայն՝ դատավորի կենսաթոշակի նկատմամբ սահմնավող հավելավճարը պետք է հաշվարկվի նրա վերջին մեկ տարվա ընթացքում որպես դատավոր զբաղեցրած պաշտոնի համար ստացած միջին աշխատավարձից, իսկ պետական կենսաթոշակի և հավելավճարի հանրագումարի չափը չի կարող գերազանցել որպես դատավոր զբաղեցրած վերջին պաշտոնի համար սահմանված պաշտոնային դրույքաչափի 100 տոկոսը:

Ըստ այդմ, որպես առավելագույն չափ կկիրառվի այն պաշտոնի համար սահմանված  դրույքաչափը, որից նա ազատվել է (անցել է կենսաթոշակի)` անկախ վճարվող աշխատավարձի չափից:
	

	
	    5. Նախագծի 8-րդ կետում ֆիքսված աշխատավարձերի չափերը հանել և նախատեսել դրույքաչափեր, քանի որ դյուքաչափի յուրաքանչյուր փոփոխության դեպքում անհրաժեշտություն է առաջանալու փոփոխության ենթարկել նաև սույն որոշումը, մինչդեռ դրույքաչափերով սահմանելու դեպքում որոշումը դառնում է ավելի հստակ, ճկուն և կայուն:
	Նախագծի 8-րդ կետում   նշված են ոչ թե աշխատավարձերի չափեր, այլ պաշտոնային դրույքաչափեր` կարգի կիրառումն ավելի մատչելի դարձնելու համար:
	

	
	     6. Նախագծի 11-րդ կետից հանել «ենթադրյալ» բառը, քանի որ պետական մամնի կողմից տրված տեղեկանքը չի կարող ենթադրյալ տեղեկություններ պարունակել:  
	Առաջարկությունը չի ընդունվել, քանի որ նախկին գերագույն դատարանի անդամ դատավորի, նախկին պետական արբիտրաժի պետական արբիտրի և նախկին ժողովրդական դատավորի կենսաթոշակի նկատմամբ սահմանված հավելավճարը վերահաշվարկելիս հիմք է ընդունվելու այն աշխատավարձը, որը կստանար դատավորը, եթե նրա աշխատավարձը հաշվարկվեր գործող կարգով: Իսկ դա ենթադրյալ աշխատավարձն է, քանի որ այդ դատավորները երբևէ չեն ստացել և չէին կարող ստանալ այդ աշխատավարձերը:
	


ՀՀ աշխատանքի և սոցիալական հարցերի նախարար


 Արթուր Գրիգորյան






